
〈言稱之。自後為王者之尊稱〉時人爭賀曰。今天子已降。宜覓有德女君配之。是日沙梁里閼英井〈一作娥利英井〉邊有雞龍現。而左脅誕生童女〈一雲龍現死。而剖其腹得之〉姿容殊麗。然而唇似雞觜。將浴於月城北川。其觜撥落。

因名其川曰撥川。營宮室於南山西麓〈今昌林寺〉奉養二聖兒。男以卵生卵如瓠。

鄉人以瓠為朴。故因姓朴。女以所出井名。名之二聖。年至十三歲。以五鳳元年甲子。男立為王。仍以女為後。國號徐羅伐。又徐伐〈今俗訓京字雲徐伐。以此故也〉或雲斯羅。又斯盧。初王生於雞井。故或雲雞林國。以其雞龍現瑞也。一說。脫解王時得金閼智。而雞鳴於林中。乃改國號為雞林。後世遂

